
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

৬৫




 প্র। গঙ্গা হিমালয়হইতে নির্গত হইয়া কোন্ স্থানে গিয়াছে?

 উ। ভাগীরথী হিমালয়হইতে প্রকাশিত হইয়া, ১৩০০ ক্রোশ গমন করিয়া, কলিকাতার দক্ষিণে ইণ্ডিয়ন ওস্যনে প্রবিষ্ট হইয়াছে।

 প্র। গঙ্গার মধ্যে আর কোন নদী আছে কি না?

 উ। তাহার মধ্যে যমুনা, গােগরা, শােণ, গণ্ডক, কুসী, ইত্যাদি অনেক নদী প্রবিষ্ট হইয়াছে।

 প্র। গঙ্গাহইতে দীর্ঘ আর কোন নদী আছে কি না?

 উ। অন্য ২ দেশে গঙ্গাহইতেও দীর্ঘ নদী আছে।

 প্র। কোন্ ২ দেশে গঙ্গাহইতে প্রধান নদী আছে?

 উ। আশিয়ার চীন দেশে হোয়ানহাে নামে এক নদী আছে; তাহার দৈর্ঘ্য ১৭৫০ ক্রোশ | এবং, ঐ দেশে ১৯০০ ক্রোশ দীর্ঘ কিয়াঙ্গ নামে এক নদী আছে। আর দক্ষিণ আমেরিকাতে আমাজন নামে এক নদী আছে, সে পৃথিবীর সকল নদীহইতে বড়; তাহার দৈর্ঘ্য ২১০০ ক্রোশ।





১১ পাঠ।






ব্রহ্মপুত্ত্রের বিবরণ।




 হিন্দুস্থানের প্রধান নদ বহ্মপুত্ত্র; এই নদের উৎপত্তিস্থান প্রায় গঙ্গার উৎপত্তিস্থানের নিকট। তাহার দৈর্ঘ্য গঙ্গার দৈর্ঘ্যের সমান; আর গঙ্গার এক ধারা, যাহার নাম পদ্মা, সমুদ্রের সহিত

